
শ্ৰীশ্ৰীশঙ্কৰদেৱ-মাধৱদেৱ চৰিত





একে লগে খাই দুধ চিৰাকল যত॥

অন্ন ৰান্ধি জগন্নাথ প্ৰসাদ কৰয়।

ইগাৱেঁ সি গাৱেঁ তাক দিয়া ফুৰাৱয়॥৩॥

ব্ৰাহ্মণৰো গুৰু হৈয়া দেন্ত উপদেশ৷

শয্যা দান আদি যত লৱয় নিশেষ॥

হেন শুনি নৃপতিৰ ভৈল ক্ৰোধ মন।

মহাক্ৰোধ কৰি ৰাজা বোলয় বচন॥৪॥







-ৰাজাৰ আদেশ-






হেনয় অনীতি যিটো ৰাজে প্ৰবৰ্ত্তয়।

ছত্ৰ ভঙ্গ ৰাজাৰ প্ৰজাৰ দুঃখ হয়॥

চাৰি গৰমৌলি যাই আন শঙ্কৰক।

অনাচাৰ কৰি নষ্ট কৰিল ৰাজ্যক॥৫॥

কৰিবো বিচাৰ এহ্ণ হুই নিষ্ঠ যেবে।

চাইবো ডবা শঙ্কৰৰ চালে তেৰে॥

নিষ্ঠ কৰি বোলো মাংস হেঙ্গালে খুৱাবোঁ৷

শঙ্কৰৰ হাড়ে নিষ্ঠে অগণি পুৱাইবোঁ॥৬॥

যদি মই নৰনাৰায়ণ ৰাজা হওঁ।

তেবে শঙ্কৰক নিশঙ্কৰ কৰিবাওঁ।

এহি কথা চিলাৰায় দেৱানে শুনিয়া।

টেকাই মাজিক চাহি বুলিলা মাতিয়া॥৭॥







-চিলাৰায়ৰ সতৰ্কতা-






এক শত টকাৰ টোপলি দিবো তোক।

ঝাণ্ট কৰি শঙ্কৰক আনি দেহ মোক॥

